
DESTIN MODERN

Grisch-ner e stgir
sesbassa la brentina
sur gl'uaul.

Tristezia, malruasseivladad,
silenzi anguschont
reg'il contuorn.

Brentina sferdentonta
emplenescha tut il mund,
spart'il carstgaun.

Brutal e stgir
sco notg e mir
spenda malenconia sul carstgaun.

Grisch-ner e stgir
sesbassa la brentina
sul carstgaun.

SURFATSCHA

La grischezia pesonta d'atun
impedescha clarezia.
La cozza rebatt'undas claras,
retegn stgiradetgna.

Strianada sesguscha a mun,
simulescha frestgezia.
Humid'il temprau ch'el smarschescha,
stinschent'il lontan.

Concentra il stgir. Colurescha
la notg dil mundan.
La grischezia pesonta dil mund
simulescha carezia.

Luregn Cathomen

